
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রবীন্দ্ৰ-রচনাবলী
কেমনে করিব লাভ ? পদে পদে আমি প্রেমের প্রবাহ তব সহজ বিশ্বাসে অন্তরে টানিয়া লব নিশ্বাসে নিশ্বাসে ।
O
হে অনন্ত, যেথা তুমি ধারণা-অতীত সেথা হতে আনন্দের অব্যক্ত সংগীত
ঝরিয়া পড়িছে নামি, অদৃশ্য অগম হিমাদ্রিশিখর হতে জাহ্নবীর সম ।
সে ধ্যানাভ্ৰভেদী শৃঙ্গ, যেথা স্বৰ্ণলেখা জগতের প্রাতঃকালে দিয়েছিল দেখা আদি অন্ধকার-মাঝে, যেথা রক্তচ্ছবি


	অস্ত যাবে জগতের শ্রান্ত সন্ধ্যারিবি


নব নব ভুবনের জ্যোতির্বােম্পরাশি পুঞ্জ পুঞ্জ নীহারিকা যার বক্ষে আসি ফিরিছে সৃজনবেগে মেঘখণ্ডসম যুগে যুগান্তরে— চিত্তবাতায়ন মম। সে অগম্য অচিন্ত্যের পানে রাত্ৰিদিন রাখিব উন্মুক্ত করি হে অন্তবিহীন ।
פ"ט একাধারে তুমিই আকাশ, তুমি নীড় । হে সুন্দর, নীড়ে তব প্ৰেম সুনিবিড় প্ৰতি ক্ষণে নানা বর্ণে নানা গন্ধে গীতে মুগ্ধ প্ৰাণ বেষ্টন করেছে চারি ভিতে ।
সেথা উষা ডান হাতে ধরি স্বর্ণাথালা
নিয়ে আসে একখানি মাধুর্যের মালা
সন্ধ্যা আসে নম্ৰমুখে ধেনুশূন্য মাঠে
চিহ্নহীন পথ দিয়ে লয়ে স্বর্ণঝারি।
তুমি যেথা আমাদের আত্মার আকাশ, অপাের সঞ্চারক্ষেত্র, সেথা শুভ্ৰ ভাস ; দিন নাই, রাত্ৰি নাই, নাই জনপ্ৰাণী,
বর্ণনাই, গন্ধ নাই—নাই নাই বাণী ।

		 এই পাতা শেষ সম্পাদিত হয়েছে ১৬:৩৩টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

